
Тақырыбы: Әдептілік –тәрбие бастауы
Мақсаты: оқушыларды адамгершілікке, қарапайымдылыққа, кішіпейілділікке, әдептілікке, өз халқының салт-дәстүрін үйрене отырып, жаман әдеттерден аулақ болуға тәрбиелеу.

Көрнекілік: суреттер, нақыл сөздер, сөзжұмбақ, «Бақытты сәт» ойыны.

Барысы:

Мұғалім: Бүгінгі заман адамы сегіз қырлы, бір сырлы болып өсуі керек. Оның ең бастысы- оқушылар үшін әдептілік.

Әсемпаз болма әрнеге,

Өнерпаз болсаң арқалан.

Сен де бір кірпіш дүниеге

Кетігін тап та  бар, қалан,- деп  Абай атамыз айтқандай кішіге мейірімді, досыңа қайырымды, еңбексүйгіш, шыншыл да қамқор болсаң, өсе келе ата-анаңның, Отаныңның мақтанышы боласың.

1 бөлім: «Бақытты сәт» ойыны

1 тур. «Бой сергіту»

1 топ    1. Досқа қалай болу керек?

             2. Әдептілікті бізге кім үйретеді?

             3. Өзіңе көрсетілген ізетке, жасалған ілтипатқа, сыйға не айту  

                 керек?

             4. Әдептілік туралы мақал айт

2 топ.    1. Көпшілік орындарда, көшеде, үйде өзін-өзі қалай ұстау  

                  керек?

              2. Үзіліс кезінде дәліздің қай жағымен жүресің?

              3. Қоштасар сәтте қандай ниет білдіресің?

              4. . Әдептілік туралы мақал айт

2 тур. «Бөшкеден шыққан басқатырғылар»

Топ мүшелері қапшықтан шыққан нөмірлері бар шарларды алып шығады. Жүргізуші әр балаға жалғастыр ойынын түсіндіреді. ӨЗ ішінде талқылаған соң топ басшылары жауап береді.

1. Үлкендердің алдынан – 

2. Кішкене баланы – 

3. Құстарды – 

4. Қыз баланы – 

5. Сабақтан – 

6. Үйге жүгіріп – 

7. Үлкен кісіні – 

8. Оқу-құралдарын – 

Мақал-мәтел

1-оқушы: 1.Балапан ұяда не көрсе,     2.  Ұлық болсаң кішік бол.

                      Ұшқанда соны іледі             

2-оқушы: 1. Сіз деген - әдеп,        2. Сыйға сый, сыраға бал.

                     Біз деген – көмек 

3-оқушы: 1.Ашу-дұшпан , ақыл-дос, Ақылыңа ақыл дос.

                 2. Әдепті бала-арлы бала,

                     Әдепсіз бала-сорлы бала

4-оқушы: 1. Кәріге құрмет, жасқа жол.

                 2. Жаманға айтқан ақылың

                     Далаға атқан оқпен тең

3тур. Жұмбақтас проблемаық жағдаяттар

1-тапсырма: Сен өте асығыссың. Себебі сабаққа үлгеруің керек. Көшеде бала жетектеп келе жатқан қария кісіні қағып кеттің. Ол кісі құлап түсті,  немересі қорыққаннан жылап жіберді. Сен не істейсің.

2-тапсырма: Саған анаң өзі жұмыстан келгенше үйді жинастырып қоюды тапсырды. Сен достарыңмен ойнар жүріп бұл өтінішті тіпті ұмытып кеттің.Анаң жұмыстан келіп, өзі үйді жиап, сыпырып қойды. Сен   келгенде анаң ренжулі еді. Сенің әрекетің.

3-тапсырма: Бүгін анаң сенің ең жақсы көретін тамағыңды жасап берді. Сен отыра қалып іні-қарындастарыңмен қосыла жедің де, даладағы ойынға  қарай жүгірдің. Сен нені ұмыттың?

4 тур. «Сен маған, мен саған»

Екі топ бір-біріне сұрақ қояды.

1. Мектептен үйге қарай жүгіріп келе жатқанда алдыңнан бір үлкен кісі шықты.  Сен не істер едің?

2. Көшеде біреу жөн немесе жол сұраса не істер едің?

3. Үлкен кісілермен қалай сөйлесу керек?

4. Әдептілік деген не?

5. Қонақ  келгенде не істеу керек?

2 бөлім: «Байлық пен ақыл» және «Қонақ күте білесің бе?»  тақырыбындағы  көріністер көрсетіледі.

3 бөлім: Тақтаға ілінген суреттер бойынша өз ойларын айтып, мәтін құрастырады .

4 бөлім: Ізгілік, әдептілік, адамгершілік жөніндегі сұрақ-жауап

Сыйлап үлкен ағаны

Сәлем берген баланы

Кім дейміз?

Әдепті екен бұл дейміз.

Кітап, дәптер, қаламы

Кір шалмаған баланы

Кім дейміз?

Ұқыпты екен бұл дейміз

Таудай биік талабы

Жақсы оқитын баланы

Кім дейміз?

Үлгілі екен бұл дейміз

Сабақты қорытындылау

Кім үлкенді сыйласа

Кім үлкенді тыңдаса,

Сыйлы болмақ өзі де

Үлкен болған кезінде.

Әдепті болу үшін иманды, кішіпейіл, көпшіл, инабатты болу қажет. Әрбір адамның әдептілігі оның сөзінен, өзінен байқалады.

